Simpatomimetiklər və dolayı yolla adrenomimetik təsir göstərən maddələr, farmakokinetikası və farmakoterapiyası.
 Bu maddələrə qeyri-düz (dolayı) təsirli adrenomimetiklər də deyilir.Bu sıranın tipik nümayəndəsi efedrindir.Çin xalq təbabətində ən azı iki min ildən çox bir müddətdə istifadə olunan Ephedra bitkisindən 1920-ci illərdə alınmış alkoloiddir.Daha sonralar sintez yolu ilə alınmağa başlanmışdır.Dərman maddəsi kimi hidroxlorid və sulfat duzu şəklində istifadə olunur.
  Efedrinin adrenergik proseslərə təsiri, sinaptik təmas sahəsində iki istiqamətdə yönəlir: ilk növbədə o, presinaptik hüceyrə membranına təsir göstərməklə, varikoz genişlənmələrdəki qovuqcuqlardan endogen mediatorun (NE) çıxması- “relizi” prosesini sürətləndirir (qeyri-düz təsir) və paralel olaraq postsinaptik resptorlarda adrenoreseptorlara birbaşa (düz təsir) zəif oyandırıcı təsir göstərir.Preparatın təsir spektri epinefrində olduğu kimidir, lakin effektor orqanlara onunla müqayisədə daha zəif təsir edir.Bronxial astma, allergik vəziyyətlər, rinitlərin müalicə və profilaktikası, yuxugətirici və ümumi anestetiklərlə zəhərlənmələr zamanı, eləcə də miasteniya, narkolepsiya kimi patoloji hallarda istifadə olunur.Enurez (gecələr sidik saxlaya bilməmək) zamanı əsas müalicə vasitələrindən biri sayılır.Bu məqsədləgecə yatarkən 15-60 mq dozada daxilə təyin olunur.Efedrinin enurezdə təsir mexanizmi sidik kisəsinin sifinktorunun tonusunu artırması və yuxu ritminəmənfi təsirilə izah olunur.O, psixostimuləedici təsirə malikdir.Əhval-ruhiyyəni yaxşılaşdıra və eyforiya halı törədə bilir.Odur ki, narkotiklərə meyilli şəxslər şox vaxt ondan bu məqsədlə istifadə edirlər.Metamfetaminin istehsalında efedrindən perkursor maddə kimi istifadə olunur.Bu xüsusiyyətinə görə perkursor maddələr siyahısına daxil edilmişdir.
  Efedrindən istifadə zamanı ürək döyünmə, ətrafların əsməsi, tər ifrazının artması, yuxusuzluq, sinir oyanıqlığı, sidik ifrazının langiməsi və s. kimi əlavə effektlər baş verə bilər.Preparatın yuxusuzluq, arterial hipertoniya, ağır ateroskleroz, ürəyin üzvi xəstəlikləri zamanı istifadəsi əks göstərişdir.


